
1. Gwneud cais

Diolch ichi am eich diddordeb yn swydd Comisiynydd Pobl Hyn Cymru. Mae'r
Atodiadau sy'n dod gyda'r pecyn yn rhoi manylion am rol a chyfrifoldebau
Comisiynydd Pobl Hyn Cymru, yn ogystal & manyleb y person a gwybodaeth am 'y
broses ddethol.

I wneud cais, ewch i wefan penodiadau cyhoeddus Llywodraeth Cymru yma:
Penodiadau Cyhoeddus - (tal.net), dewiswch rél Comisiynydd Pobl Hyn Cymru a
chliciwch ‘Gwneud cais’ ar waelod y dudalen ar yr ochr chwith. Y tro cyntaf ichi
wneud cais am swydd drwy system ymgeisio ar-lein Llywodraeth Cymru, bydd angen
I chi lenwi ffurflen gofrestru. Dim ond unwaith y bydd angen ichi gofrestru. O wneud
hynny, byddwch yn gallu dilyn hynt eich cais, ac unrhyw geisiadau eraill rydych yn eu
gwneud drwy’ch cyfrif cofrestredig.

Ar 0l i chi gofrestru, byddwch yn gallu cael mynediad i'r ffurflen gais. | wneud cais am
y swydd hon, rhaid i chi gwblhau'r ffurflen yn llawn, neu ni fyddwch yn gallu cyflwyno
eich cais. Efallai y bydd y "Cyfarwyddiadau" sy'n ymddangos fel opsiwn ar frig pob
tudalen o'r ffurflen gais yn ddefnyddiol. Cofiwch arbed eich cais cyn allgofnodi.

Gobeithiwn y bydd y broses ar-lein yn syml i'w dilyn ond rydym yn cydnabod na fydd
pawb yn gallu ei defnyddio oherwydd eu gofynion hygyrchedd unigol eu hunain. Os
na allwch wneud cais ar-lein, cysylltwch &'r Uned Penodiadau Cyhoeddus ar
PublicAppointments@gov.wales a fydd yn gallu darparu copi o'r ffurflen gais mewn
fformat arall.

Datganiadau Personol

Mae datganiadau personol yn rhoi cyfle ichi ddangos sut rydych yn bodloni pob un o'r
meini prawf a nodir ym manyleb y person. Caiff eich datganiad personol ei ystyried
fel rhan o'r broses penodiadau cyhoeddus.

Chi sy'n penderfynu sut i gyflwyno'r wybodaeth. Fodd bynnag, dylech geisio rhoi
enghreifftiau manwl sy'n dangos sut mae'ch gwybodaeth a'ch profiad yn cyfateb i bob
un o'r meini prawf, ac sy'n disgrifio pa ran y gwnaethoch chi ei chwarae wrth gyflawni
amcan penodol. Gallwch hefyd helpu'r panel dethol drwy ddangos yn glir pa
dystiolaeth sy'n berthnasol i ba faen prawf penodol. Mae'n arferol neilltuo paragraffau
ar wahan ar gyfer pob maen prawf.

Sicrhewch nad yw eich datganiad personol yn hirach na dwy dudalen. Mae'n bosibl vy
caiff eich cais ei wrthod os bydd eich datganiad yn hirach na hyn.

Cv
Sicrhewch fod eich CV yn cynnwys manylion bras eich swydd bresennol neu'ch
swydd ddiweddaraf, a'ch dyddiadau yn y r6l hon.

Gellir llwytho eich datganiad personol a'ch CV i adran '‘Gwybodaeth /
Tystiolaeth Ychwanegol' y ffurflen gais ar-lein.

Geirda
Rhowch enwau dau ganolwr (cyflogwr a phersonol). Byddwn yn cysylltu & nhw os
byddwch yn lliwyddiannus. Er mwyn cadw'r safonau uchaf o ran uniondeb a

phriodoldeb, ni allwn dderbyn Aelodau o'r Senedd na chyflogeion Llywodraeth Cymru
fel canolwyr ar gyfer ceisiadau am aelodaeth o gyrff cyhoeddus.

2. Y Broses Benodi

Gwneir y penodiad hwn drwy broses penodiadau cyhoeddus; bydd pobl hyn a'r rhai
sy'n cynrychioli barn pobl hyn yn rhan o'r broses ar wahanol gamau ohoni yn unol a
Rheoliadau Comisiynydd Pobl Hyn Cymru (Penodi) 2007 a Rheoliadau Comisiynydd
Pobl Hyn Cymru (Penodi) (Diwygio, Darpariaeth Drosiannol a Dirymu) 2023

Cam 1: Gwahoddir ceisiadau am rél Comisiynydd Pobl Hyn Cymru. Manylion y
gofynion ymgeisio fel y nodir uchod.
Amserlen fras: Dyddiad cau 9 Chwefror 2024

Cam 2: Ar 0l y dyddiad cau, bydd panel o swyddogion Llywodraeth Cymru yn
adolygu'r ceisiadau. Bydd y panel yn asesu pa mor addas yw pob ymgeisydd ar
gyfer y rél yn erbyn y meini prawf hanfodol ac yn llunio'r rhestr hir.

Yna bydd Panel Asesu Ymgynghorol sy'n cynnwys y Gweinidog Cyfiawnder
Cymdeithasol, Uwch-aelod Annibynnol, Uwch-swyddog Llywodraeth Cymru ac
Aelod o'r Senedd a enwebir gan y Pwyllgor Cydraddoldeb a Chyfiawnder
Cymdeithasol yn llunio'r rhestr fer.

Amserlen fras: Chwefror 2024

Cam 4: Gwahoddir yr ymgeiswyr ar y rhestr fer i gyfarfod & phanel o bobl hyn ac
arbenigwyr ym maes heneiddio. Bydd y panel yn asesu gwybodaeth yr ymgeiswyr
am y materion sy'n wynebu pobl hyn yng Nghymru a'u dealltwriaeth ohonynt. Bydd
y panel hwn yn rhoi trosolwg o bob ymgeisydd a gaiff ei rannu a&'r Panel Asesu
Ymgynghorol.

Amserlen fras: Ebrill 2024

Cam 5: Gwahoddir yr ymgeiswyr ar y rhestr fer i gyfweliad ffurfiol &'r Panel Asesu
Ymgynghorol er mwyn dewis rhestr o ymgeiswyr y gellid eu penodi. Bydd gofyn ichi
roi cyflwyniad, a bydd y panel hwn yn eich holi ynghylch eich sgiliau a’ch profiad,
gan ofyn cwestiynau penodol i asesu a ydych yn bodloni meini prawf y swydd.
Amserlen fras: Ebrill.

Bydd y Prif Weinidog yn ystyried barn ac asesiadau'r ddau banel ac yn penderfynu
pa un o'r ymgeiswyr y gellid ei benodi, y dylid ei benodi.
Amserlen fras: Mai 2024

Cam 7: Bydd yr ymgeisydd a benodir yn mynd i wrandawiad cyn penodi a'r
Pwyllgor Cydraddoldeb a Chyfiawnder Cymdeithasol. Yn seiliedig ar
ganfyddiadau'r gwrandawiad hwn, bydd y Prif Weinidog yn gwneud y penderfyniad
terfynol ar benodi Comisiynydd Pobl Hyn nesaf Cymru.

Amserlen fras: Mai 2024

Bydd y Comisiynydd Pobl Hyn newydd yn dechrau yn ei swydd erbyn mis Awst
2024 neu'n fuan ar 61 hynny.

Amserlen ar gyfer y broses benodi
Byddwn yn ceisio rhoi cymaint o rybudd & phosibl i ymgeiswyr ar y rhestr fer am
ddyddiadau asesu'r ddau banel. Os na allwch fod yn bresennol ar y dyddiadau a

drefnir, byddwn yn ceisio aildrefnu'r cyfweliad ond efallai na fydd hynny'n bosibl
oherwydd cyfyngiadau amser yn yr amserlen benodi neu os na fydd y panel ar gael.

Datganiad ar Amrywiaeth

Mae Llywodraeth Cymru o'r farn y dylai cyrff cyhoeddus adlewyrchu cymdeithas
Cymru a phobl o bob cefndir. Bydd hyn yn eu helpu i ddeall anghenion pobl a
gwneud penderfyniadau gwell. Dyna pam y mae Llywodraeth Cymru yn annog
amrywiaeth eang o unigolion i ymgeisio am benodiadau i gyrff cyhoeddus. Rydym yn
croesawu'n arbennig geisiadau gan bob griwp sydd heb gynrychiolaeth ddigonol gan
gynnwys menywod, pobl ddu, Asiaidd ac ethnig leiafrifol, pobl anabl a phobl
lesbiaidd, hoyw, deurywiol a thrawsryweddol. Mae rhagor o wybodaeth am y
Strategaeth Amrywiaeth a Chynhwysiant ar gyfer penodiadau cyhoeddus ar gael
yma Strategaeth Amrywiaeth a Chynhwysiant ar gyfer penodiadau cyhoeddus

Hyderus o ran Anabledd

Mae Llywodraeth Cymru yn derbyn y diffiniad cymdeithasol o anabledd, sy'n
cydnabod bod rhwystrau mewn cymdeithas yn gallu anablu pobl sydd ag amhariad
neu gyflwr iechyd, neu sy'n defnyddio laith Arwyddion Prydain. Rydym wedi
ymrwymo i ddileu rhwystrau er mwyn i bob aelod o staff fedru perfformio ar ei orau.
Mae Deddf Cydraddoldeb 2010 yn defnyddio'r diffiniad meddygol o anabledd
(“amhariad corfforol neu feddyliol sy'n cael effaith sylweddol a hirdymor ar allu person
i gyflawni gweithgareddau arferol o ddydd i ddydd”).

Rydym yn gwarantu cyfweliad i unrhyw un sy'n anabl os yw ei gais yn bodloni’r meini
prawf sylfaenol ar gyfer y swydd. Mae bodloni’r ‘meini prawf sylfaenol’ yn golygu bod
rhaid ichi ddarparu tystiolaeth yn eich cais i ddangos eich bod yn gyffredinol yn
bodloni’r lefel cymhwysedd ar gyfer y rol a’ch bod yn meddu ar unrhyw gymwysterau,
sgiliau neu brofiad a ddiffinnir yn rhai hanfodol.

Gofynnir i chi nodi a hoffech i‘ch cais gael ei ystyried o dan y Cynllun Gwarantu
Cyfweliad wrth gyflwyno eich cais.

Os oes gennych amhariad neu gyflwr iechyd, neu os ydych yn defnyddio laith
Arwyddion Prydain, ac yn dymuno trafod addasiadau rhesymol ar gyfer unrhyw ran
o'r broses recriwtio hon, cysylltwch &’r Tim Penodiadau Cyhoeddus
PenodiadauCyhoeddus@Ilyw.cymru cyn gynted ag y medrwch a bydd aelod o'r tim
yn cysylltu & chi i drafod eich gofynion ac i ateb eich cwestiynau.

Manylion CyswilIt
| gael rhagor o wybodaeth am y broses ddethol, cysylltwch a:

Y Tim Penodiadau Cyhoeddus
Yr Uned Cyrff Cyhoeddus
E-bost: PenodiadauCyhoeddus@llyw.cymru

Os hoffech ragor o gymorth wrth wneud cais am y swydd, cysylltwch a
penodiadaucyhoeddus@llyw.cymru.

| gael rhagor o wybodaeth am Benodiadau Cyhoeddus yng Nghymru, ewch i
www.llyw.cymru/penodiadaucyhoeddus

3. Cefndir R6l Comisiynydd Pobl Hyn Cymru

R6l a Phwerau Cyfreithiol
Mae rél a phwerau statudol y Comisiynydd yn cael eu diffinio gan Ddeddf
Comisiynydd Pobl Hyn (Cymru) 2006 a’r Rheoliadau cysylltiedig.

Mae’r Ddeddf yn amlinellu’r camau y gall y Comisiynydd eu cymryd i sicrhau bod
buddiannau pobl hyn yn cael eu diogelu a’'u hyrwyddo pan fydd cyrff cyhoeddus yn
cyflawni eu swyddogaethau a’r cymorth y gall y Comisiynydd ei ddarparu’n
uniongyrchol i bobl hyn mewn sefyllfaoedd penodol.

Swyddogaethau'r Comisiynydd
e Hybu ymwybyddiaeth o hawliau a buddiannau pobl hyn yng Nghymru.
¢ Herio gwahaniaethu yn erbyn pobl hyn yng Nghymru.
¢ Annog arferion gorau yn y ffordd y mae pobl hyn yn cael eu trin yng Nghymru.
e Adolygu’r gyfraith sy’n effeithio ar fuddiannau pobl hyn yng Nghymru.

Perthynas a Phobl Hyn
Rhaid i'r Comisiynydd sicrhau:

e Bod pobl hyn yng Nghymru yn cael gwybod am swyddfa'r Comisiynydd a'i
swyddogaethau.

e Bod pobl hyn yng Nghymru yn cael gwybod am leoliad swyddfa neu
swyddfeydd y Comisiynydd ac ym mha ffyrdd y gallant gyfathrebu a'r
Comisiynydd a'i staff.

e Bod pobl hyn yn cael eu hannog i gyfathrebu a'r Comisiynydd a'i staff.

e Bod barn pobl hyn yn cael ei cheisio ynghylch sut y dylai'r Comisiynydd arfer
ei swyddogaethau ac ynghylch cynnwys rhaglen waith flynyddol y
Comisiynydd.

e Bod y Comisiynydd a'i staff yn trefnu eu bod ar gael i bobl hyn yn ardal pob
person hyn.

Mae rhagor o wybodaeth am rél y Comisiynydd Pobl Hyn ar gael ar y wefan:
www.comisiynyddph.cymru

Am drafodaeth gyfrinachol am y rél, cysylltwch & Chomisiynydd Pobl Hyn Cymru:
E-bost: helena.herklots@comisiynyddph.cymru



http://www.comisiynyddph.cymru/
mailto:helena.herklots@comisiynyddph.cymru

Comisiynydd Pobl Hyn Cymru

4. Manyleb y Person

Er mwyn cael eich ystyried am y r6l, rhaid ichi allu dangos bod gennych y
rhinweddau, y sgiliau a'r profiad i fodloni pob un o’r meini prawf sy’n hanfodol ar gyfer
y penodiad.

Meini Prawf Hanfodol
Bydd gan y person yr ydym yn chwilio amdano y cymwyseddau allweddol canlynol:

Ymrwymiad amlwg i hyrwyddo a diogelu buddiannau pobl hyn.

Gwybodaeth am y materion a'r problemau sy'n wynebu pobl hyn yng Nghymru
ac am y cyd-destun polisi eang y mae gwasanaethau perthnasol yn gweithredu
ynddo a dealltwriaeth ohonynt.

Gwybodaeth ragorol am lywodraethiant gyda phrofiad sylweddol ar lefel uwch.
Y gallu i arwain sefydliad sy'n ymateb i anghenion pobl hyn yng Nghymru, wrth
reoli cyllidebau, sicrhau llywodraethiant da a chydymffurfiaeth & dyletswyddau

statudol.

Sgiliau rhwydweithio rhyngbersonol a chyflwyno datblygedig iawn. Y gallu i
ennyn hyder pobl hyn a'r cyhoedd ehangach, Llywodraeth Cymru a Senedd
Cymru, yn ogystal ag amrywiaeth o sefydliadau gan gynnwys sefydliadau
iechyd, llywodraeth leol, y trydydd sector a'r cyfryngau a gweithio mewn
partneriaeth & nhw.

Y gallu i ryngweithio'n effeithiol &'r cyfryngau ac ymateb i bwysau ganddynt er
mwyn sbarduno newid, tynnu sylw at arferion gorau a hyrwyddo ymwybyddiaeth
o hawliau pobl hyn.

Gwybodaeth am Egwyddorion y Cenhedloedd Unedig ar gyfer Pobl Hyn,
egwyddorion cydraddoldeb ac amrywiaeth a dealltwriaeth ohonynt a'r gallu i
gyflwyno sylwadau i Lywodraeth y DU.

Gofynion Dymunol
Er nad yw'r canlynol yn hanfodol, croesewir yn arbennig ymgeiswyr sy'n gallu dangos
eu bod ganddynt:

Gwybodaeth am y gwahanol wasanaethau a ddefnyddir gan bobl hyn gan
gynnwys trafnidiaeth, iechyd, tai a gwasanaethau cymdeithasol, cyflogaeth ac
addysg oedolion a dealltwriaeth weithredol ohonynt.

Gwybodaeth am y cyfundrefnau rheoleiddio ac arolygu a ddefnyddir i arolygu'r
gwahanol wasanaethau cyhoeddus a ddefnyddir gan bobl hyn.

Ffeithiau allweddol am y swydd

Bydd gofyn i'r Comisiynydd weithio y tu allan i oriau swyddfa arferol gyda'r nos ac ar
benwythnosau yn rheolaidd, er mwyn mynychu cyfarfodydd a bod ar gael i bobl hyn.
Bydd hefyd yn ofynnol i'r Comisiynydd deithio i wahanol rannau o Gymru yn
rheolaidd ac, o dro i dro, i rannau o’r DU, Ewrop neu ymhellach na hynny.

Lleoliad: Ledled Cymru gyda swyddfa yng Nghaerdydd
Ymrwymiad Amser: Llawn-amser

Hyd y penodiad: Cyfnod sefydlog o 7 mlynedd, na ellir ei ymestyn.

Tal: £90,000 - £95,000 y flwyddyn. Codir treth ac yswiriant

gwladol ar y cyflog ac mae'n bensiynadwy. Nid oes cynnydd
blynyddol na chynnydd awtomatig arall yn y cyflog ar gyfer
y swydd hon. Gweinidogion Cymru fydd yn penderfynu ar
unrhyw gynnydd cyflog: os ystyrir unrhyw gynnydd, rhoddir
sylw i ganfyddiadau blynyddol y Corff Adolygu Cyflogau
Uwch-swyddogion (ond ni fydd yn gyfyngedig iddynt), a
chaiff ei wneud unol &'r canfyddiadau hynny.

Y Gymraeg

Mae angen sgiliau Cymraeg o'r cychwyn cyntaf er mwyn cyflawni'r rél yn foddhaol.
Mae'r cyflogwr yn chwilio am rywun sydd &'r sgiliau hynny, ond gellir gwneud
trefniadau tymor byr hyd nes y bydd gallu ieithyddol yr unigolyn a benodir yn gwella
I'r lefel sydd ei hangen ar gyfer y rol. Mae Canllaw Lefel Sgiliau’r Gymraeg gan
Lywodraeth Cymru sy’'n mynd o 1i 5 ar gyfer pob sgil. Disgwylir i ddeiliad y swydd
gyrraedd lefel 3 ar gyfer Dealltwriaeth, lefel 1 ar gyfer Darllen, lefel 3 ar gyfer Siarad
a lefel 1 ar gyfer Ysgrifennu. Mae rhagor o wybodaeth ar gael gan yr Uned
Penodiadau Cyhoeddus.

Felly, mae'r penodiad hefyd yn agored i ymgeiswyr sy'n barod i ymrwymo i feithrin
sgiliau Cymraeg / gwella eu sgiliau Cymraeg i'r lefel ddynodedig o fewn cyfnod
penodol rhesymol.

Pwy sy'n gymwys

Dylai ymgeiswyr ymddwyn bob amser mewn modd a fydd yn cynnal hyder y cyhoedd
yn unol ag Egwyddorion Nolan https://www.gov.uk/government/publications/the-7-
principles-of-public-life.

Mae rél y Comisiynydd Pobl Hyn yn golygu bod mewn cysylltiad ag oedolion sy'n
agored i niwed. O ganlyniad, mae'n ofynnol i ymgeiswyr ddarparu tystiolaeth o wiriad
gan y Gwasanaeth Datgelu a Gwahardd (DBS) neu gael gwiriad gan y Gwasanaeth
hwnnw. Mae rhagor o wybodaeth ar gael yma am wiriadau'r DBS. Gan fod y rél yn
cael ei hystyried yn Gorfforaeth Undyn, cynhelir gwiriad ariannol manylach ar ei gyfer
hefyd. Ni fyddwn yn cadarnhau'r penodiad i'r swydd hyd nes y bodlonir y
gwiriadau/gofynion hynny.

Dylai ymgeiswyr hefyd nodi bod swydd Comisiynydd Pobl Hyn Cymru yn golygu y
byddant yn anghymwys i fod yn aelodau o Senedd Cymru o dan Orchymyn Cynulliad
Cenedlaethol Cymru (Anghymhwyso) 2015.
http://www.legislation.gov.uk/uksi/2015/1536/contents/made.

Gwrthdaro Buddiannau

Gofynnir ichi ddatgan unrhyw fuddiannau preifat a allai wrthdaro a rél a chyfrifoldebau
Comisiynydd Pobl Hyn Cymru, neu a allai ymddangos fel pe baent yn gwrthdaro, gan
gynnwys unrhyw fuddiannau busnes a swyddi o awdurdod y tu hwnt i'r rél.

Bydd unrhyw wrthdaro buddiannau yn cael ei drafod yn y cyfweliad. Os cewch eich
penodi, bydd gofyn hefyd ichi ddatgan y buddiannau hynny ar gofrestr sydd ar gael i'w
gweld gan y cyhoedd.

Safonau mewn bywyd cyhoeddus

Bydd disgwyl ichi ddangos ymddygiad corfforaethol a phersonol o safon uchel. Bydd
yn ofynnol i'r holl ymgeiswyr llwyddiannus gydymffurfio & Chod Ymddygiad Aelodau
Byrddau Cyrff Cyhoeddus. Mae'r ddogfen honno i'w gweld yma:

http://www.bl.uk/aboutus/governance/blboard/Board%20Code%200f%20Practice%2
02011.pdf

Telerau'r Penodiad
Bydd y llythyr penodi yn amlinellu’'n llawn delerau ac amodau'r swydd, sy'n seiliedig
ar Delerau ac Amodau y Gwasanaeth Sifil.

Ymrwymiad Amser

Swydd lawn-amser yw'r swydd hon ond gellir ystyried orau gweithio hyblyg. Fodd
bynnag, bydd yn ofynnol ichi weithio unrhyw oriau a all fod yn angenrheidiol i
gyflawni eich dyletswyddau fel y Comisiynydd yn effeithiol.

Cymorth i Bobl Anabl
Pan fo'n briodol, gwneir addasiadau rhesymol i sicrhau bod Comisiynydd Pobl Hyn
Cymru yn gallu cyflawni'r rol yn effeithiol.

Y Broses Ddethol

Y Comisiynydd Penodiadau Cyhoeddus sy'n rheoleiddio penodi Comisiynydd Pobl
Hyn Cymru ac mae'r broses benodi yn cydymffurfio &'r Cod Llywodraethu ar gyfer
Penodiadau Cyhoeddus. Mae'n bolisi gan Lywodraeth Cymru i hyrwyddo cyfleoedd
cyfartal a'u hymgorffori ym mhob agwedd ar ei gwaith, gan gynnwys penodiadau i
gyrff cyhoeddus.

Croesewir ac anogir ceisiadau oddi wrth bob griwp ac rydym yn sicrhau na fydd
unrhyw ymgeisydd cymwys am swydd gyhoeddus yn cael ei drin yn llai ffafriol ar sail
oedran, anabledd, rhyw, statws priodasol, cyfeiriadedd rhywiol, ailbennu rhywedd, hil,
crefydd neu gred, neu feichiogrwydd a mamolaeth. Bydd egwyddorion cystadleuaeth
deg ac agored yn cael eu parchu, a chaiff y penodiadau eu gwneud ar sail
teilyngdod.

Dyddiad dechrau
Disgwylir i'r ymgeisydd lliwyddiannus ddechrau yn y swydd ar 22 Awst 2024 neu'n
fuan ar 6l hynny.

Rhagor o Wybodaeth ac Ymholiadau

| gael rhagor o wybodaeth am y broses ymgeisio ac i wneud cais, ewch i
www.cymru.gov.uk/penodiadaucyhoeddus neu os oes gennych gwestiynau,
cysylltwch a'r Uned Penodiadau Cyhoeddus yn PenodiadauCyhoeddus@llyw.cymru

https://wales365uk-my.sharepoint.com/personal/diana_luft_gov_wales/Documents/Profile/Downloads/Cod%20Ymddygiad%20ar%20gyfer%20Aelodau%20Bwrdd%20Cyrff%20Cyhoeddus%20Mehefin%202019%20(publishing.service.gov.uk)
https://wales365uk-my.sharepoint.com/personal/diana_luft_gov_wales/Documents/Profile/Downloads/Cod%20Ymddygiad%20ar%20gyfer%20Aelodau%20Bwrdd%20Cyrff%20Cyhoeddus%20Mehefin%202019%20(publishing.service.gov.uk)
mailto:PenodiadauCyhoeddus@llyw.cymru

Comisiynydd Pobl Hyn Cymru
Dyddiad Cau a Dyddiadau Penderfynu Allweddol
Y dyddiad cau ar gyfer ceisiadau yw 16:00, 9 Chwefror 2024.
Ni fyddwn yn ystyried ceisiadau a ddaw i law ar 6l y dyddiad hwnnw.
Byddwn yn rhoi gwybod ichi a ydych yn cael eich gwahodd i gyfweliad ai peidio o
leiaf pythefnos cyn y cyfweliadau. Disgwylir i'r cyfweliadau gael eu cynnal yn ystod yr
wythnosau sy'n dechrau 15 Ebrill 2024 a 22 Ebrill 2024.

Disgwylir penderfyniad y Prif Weinidog ar y penodiad hwn erbyn mis Mai 2024.

